
Møtebok Røldal fjellstyre 

     
Tidspunkt: Tysdag 28. november 2023 – kl. 1800-2100 
 
Stad: Blåsalen, grendahuset 
 
Desse møtte:  Tor Helge Haara Tjemsland, Anne Marie G. Rabba , Andre Botnen, Randi 
Legård, Håkon Småbrekke 
 
Andre til stades på møtet: Steinar Lund (sekretær)  
 
Publisert:  6.12.2023 
 

Saker til styremøtet: 

Sak 29/23: Meldingssaker 

Sak 30/23: Eventuelt/informasjon hendingar sidan førre møte 

Sak 31/23 Status hytter, stølar og båtar 

Sak 32/23: Førebels planar for 2024: dugnad/tenestekjøp av HF 

Sak 33/23: Førebuing nytt fjellstyre 

Sak 34/23: Digitalisering hyttebøker 

Sak 35/23: Oppsummering reinsjakta 2023 

Sak 36/23: Småviltjakt  eventuelle justeringar for resten av sesongen 

Sak 37/23: Beitereglar for Røldal statsallmenning 

Sak 38/23: Søknad om støtte til julatrefest  
 
 Me stadfester med våre underskrifter at møteboka samsvarar med det som kom fram på møtet.  

 

 

 

Tor Helge Haara Tjemsland/s/    Andre Botnen/s/  

 

 

Randi Legård/s/   Anne Marie G. Rabba/s/   Håkon Småbrekke/s/ 

Sak 29/23: Meldingssaker 
 

Saksutgreiing: 

Postliste: 

2023.05.31-145.9 Handelens Miljøfond - Avslag på søknad om støtte til rydding av søppelreir 

2023.06.05-335.1 Jon Hustoft - Stadfesting forlenga beitekontrakt Ståvassvika 

2023.06.13-441 Røldal fjellstyre - Prognose plastbåtprosjektet 2023_2024 

2023.06.16-127 Fonna Økonomi - Revisjonsmelding 2022 

2023.06.19-123 Røldal fjellstyre - Oversending av rekneskap 2022 til Statskog 

2023.06.21-612-Villreinutvalet - Oversending av kopi av brev frå Miljødirektoratet - dispensasjon frå 
hjorteviltforskrifta ifb villreinjakta 2023 

2023.06.21-33 Statskog - Grunneigars løyve til uplassering av LoRaWan-basestasjonar på 
statsallmenningane på Hardangervidda 

2023.06.22-612.0 Villreinnemnda - Informasjon om villreinjakta 2023 

2023.06.21-33 Statsforvaltaren - Løyve til uplassering av LoRaWan-basestasjonar på 
statsallmenningane på Hardangervidda 

2023.06.28-612.0 Villreinnemnda for Setesdalsområdet - Informasjon om villreinjakta 2023 

2023.07.06-3 Statskog - Oversening av grunneigars løyve til utplassering av viltkamera 

2023.07.07-046 Røldal fjellstyre - informasjonsmail fjellstyret sommaren 2023 

2023.07.07-612.1 Helleik Rabbe - Signert samjaktsavtale 2023 

2023.07.17-33 Statskog - Oversending av søknad om flytting av basestasjon til Eltarnuten 

2023.07.17-33 Statskog - Grunneigars løyve til endra plassering av basestasjonar på Hardangervidda 

2023.07.17-33 Røldal fjellstyre - Tilbakemelding på søknad om flytting av basestasjonar 

2023.07.18-43 Tilsynsutvalet - Landingsløyve med helikopter ved Eriksbu  

2023.07.24-33 Røldal fjellstyre - Informasjon om høyring på sak om beitereglar for Røldal 
statsallmenning 

2023.08.21-652.1 Suldal Kultivering - Oversending av helseattest for aureyngel 

2023.08.24-33 Statsforvaltaren - Kopi av løyve til endra plassering av LoRaWan-basestasjon i 
Hardangervidda nasjonalpark 

2023.08.29-33 Svanhild Markhus og Jon Hustoft - Høyringsinnspel til sak om beitereglar på Røldal 
statsallmenning 

2023.08.29-612.1 Hardangerviddatunnelene as - Invitasjon til villreinmøte 23.9.2023 om Rein Vidde 

2023.08.29-441 Røldal fjellstyre - Førespurnad om kostnadsdeling for arbeid med opprydding av 
søppelreir 

2023.08.29-441 Statskog - Svar på førespurnad om kostnadsdeling for arbeid med opprydding av 
søppelreir 

2023.08.31-37 Røldal fjellstyre - Søknad om grunneigars løyve til utbetring av bekkefar 

2023.09.01-642.1 Røldal fjellstyre - Løyve til gratis fiske i Ståvatnet i samband med skuletur 

2023.09.03-145.9 Røldal fjellstyre - Søknad til Lyse Kraft (Kraftspirer) om midlar til oppgradering av 
kjøken på Ninive 

2023.09.07-33 Votna beitelag - Høyringsinnspel til sak om beitereglar på Røldal statsallmenning 

2023.09.11-612.1 Ullensvang fjellstyre - Vedtak om endring på fredingssoner frå 12. september og ut 
reinsjakta 2023 

2023.09.12-43 Røldal fjellstyre - Søknad om landingsløyve opprydding søppelreir 

2023.09.14-145.9 Røldal fjellstyre - Førespurnad om utbetaling av tilskot - støtte til å settja ut 
aureyngel 

2023.09.14-145.9 Røldal Næringsfond - Utbetaling av tilskot - støtte til å settja ut aureyngel 

2023.09.18-33 Skjold beitelag og Helleik Rabbe - Høyringsinnspel til sak om beitereglar for Røldal 
statsallmenning 

2023.09.21-43 Ullensvang kommune - Løyve til landing med helikopter i samband med opprydding i 
søppelreir 

2023.09.26-612.3 Statsforvalteren i Oslo og Viken - Invitasjon til møte om utkast til tiltaksplan for 
Hardangervidda villreinområde 

2023.09.26-33 Nils Magnus Berge - Høyringsinnspel til sak om beitereglar for Røldal statsallmenning 

2023.09.29-33 Røldal Grunneigarlag - Høyringsinnspel til sak om beitereglar for Røldal statsallmenning 

2023.09.30-33 Tjødnastøl beitelag - Høyringsinnspel til sak om beitereglar for Røldal statsallmenning 

2023.10.04-612.3 Villreinnemnda for Setesdalsområdet - Påminning innsending fellingsrapport og nytta 
kontrollkort 

2023.10.05-651.1 Lyse - Oppfølgjande fiskeundersøkingar Votna og Valldalsvatnet 

2023.10.09-612.8 Røldal fjellstyre - Fellingsrapport SR85 

2023.10.10-612.3 Statsforv. i Agder - Invitasjon til avsluttende møte, tiltaksplan for Setesdal Ryfylke og 
Setesdal Austhei villreinområder 

2023.10.11-612.8 Røldal fjellstyre - Fellingsrapport SR84 

2023.10.13-145.9 Hydro - Tildeling kraftspiremidlar til oppgradering kjøkenet på Ninive 

2023.10.15-035.0 Olav Hagen - Prisoverslag arbeid på uthuset ved Eriksbu 

2023.10.15-035.0 Olav Hagen - Prisoverslag ferdigstilling uthus ved Ninive 

2023.10.17-642.1 Røldal fjellstyre - Gåvekort fiske på Røldal statsallmenning 2024, Røldal Idrettslag 

2023.10.21-612.3 Villreinutvalet - Invitasjon til haustmøte Hardangervidda 

2023.10.25-145.3 Røldal fjellstyre - Rapport om bruk av midlar til rekruttering_haustingsbasert 
friluftsliv 

2023.10.30-37 Hydro Energi - Spørjeundersøking - dialog og involvering av lokalsamfunn 

2023.10.30-43 Røldal fjellstyre - Rapport bruk av landingsløyve Eriksbu 

2023.10.30-035.0 Interkommunalt arkiv i Hordaland - Tilbod om digitalisering for fjellstyret 

2023.10.31-035.0 Bergen byarkiv - Tilbakemelding på førespurnad om digitaliseringsoppdrag 

2023.11.11-035.0 Røldal fjellstyre - Søknad til Ullensvang kommune om løyve til fasadeendring Eriksbu 

2023.11.12-145.3 Røldal fjellstyre - Søknad om midlar til rekrutteringstiltak 

2023.11.12-612.3 Røldal fjellstyre - Innspel til tiltaksplan for Hardangervidda villreinområde 

2023.11.13-43 Røldal fjellstyre - Rapport bruk av landingsløyve opprydding i søppelreir 

2023.11.13-145.4 Røldal fjellstyre - Førespurnad om sluttutbetaling av gåve til renovering Eriksbu frå 
Grunneigarfondet 

2023.11.14-145.9 Røldal fjellstyre - Førespurnad om sluttutbetaling av gåve til renovering Eriksbu frå 
Sparebankstiftinga Hardanger 

2023.11.20-441 Røldal fjellstyre - Oppdatert prognose plastbåtprosjektet 2023-2024 

2023.11.20-37 Lyse - Invitasjon til nabomøter_åpen dag i Røldal og på Nesflaten 12. og 13. november 

2023.11.20-040 Røldalsmarknaden - Påmelding Røldalsmarknaden 2024 

2023.11.20-145.4 Statskog - Sluttutbetaling gåve til restaurering av Eriksbu 

2023.11.23-035.0 Ullensvang kommune - Tilbakemelding om manglar i søknad om fasadeendring 
Eriksbu 

2023.11.25-035.0 Røldal fjellstyre - Oppdatert søknad om fasadeendring Eriksbu 

2023.11.26-141.9 Juletrefest-komiteen - Søknad om støtte til juletrefest 2023 

2023.11.27-145.4 Røldal fjellstyre - Påminning om førespurnad om sluttutbetaling av gåve frå 
Grunneigarfondet 

2023.11.27-145.4 Statskog - Sluttutbetaling av gåve frå Grunneigarfondet til uthus Ninive 

2023.11.27-035.0 Ullensvang kommune - Oversending av søknad til vernemyndigheitene - 
fasadeendring Eriksbu 

 

 

Framlegg til vedtak: 

Ingen. 

 

___________________________________________________________________________ 

 

Referat: 
Kort gjennomgang av postlista. 
 
Søknad om støtte til juletrefest blir handsama som eiga sak. 
 
 
Vedtak (sak 29/23): 
Styret tek meldingssakene til vitande. 

 

Sak 30/23: Eventuelt/informasjon hendingar sidan førre møte 

 

Saksdokument: 

 

Saksutgreiing (THHT): 

- Kartlegging og førebuing i samband med «plastbåtprosjektet» har vorte utført i 

sommar. Det er identifisert 9 stykk aktuelle båtar. Desse er klargjort, og vert henta i 

løpet av vinteren. Det er kome førespurnad frå Handelens Miljøfond om å få vere med 

til vinteren og hente nokre av båtane (med kamera-crew). 
- Steinar har fått rydda opp i «søppelreira» ved Reinstjødna og i Stavsnuten. Ein 

planlegg å forsøkje å hente ut søppelet herifrå med scooter i vinter. Statskog er med på 

kostnadsdeling på dette prosjektet. 
- Underteikna er uroa for tilstanden til aurefisken i til dømes Høsingvatnet. Ein bør òg 

kartleggje gyteforhalda i Holmavatnet (ved EL-fiske). Underteikna føreslår difor å 

utsetje fiskeutsettinga i Skienvassdraget til 2025. Dette for å nytte 2024 til å auke 

kunnskapsgrunnlag. 
- Det vart sett ut 300 fisk i Nordre Steggjavotna og 200 fisk i Søra Steggjavotna. 

Underteikna meinar fjellstyret bør gå til innkjøp av båt til (minst) eit av desse vatna. 

- Dessverre har arbeidsmengden vorte for stor for underteikna i sommar. Dei planlagde 

prøvefiska i Hedlevass og Kaldevatnet vart difor ikkje prioritert. Prøvefiskegarnserie 

vart likevel kjøpt inn. 
- Evaluering av årets gjennomføring av marknaden – nokon innspel? 
- Idrettslaget har fått eit sesongfiskekort for 2024 i gåve til trimavslutninga. 
- Eit rekrutteringstiltak er gjennomført i haust i skulen sin regi. Fjellstyret har bidratt 

med tilrettelegging o.l.. Det vart delt ut snyltekopp til alle elevane på skulen, samt alle 

ungane i barnehagen. Elevane som var til Hedlevass fekk i tillegg ein sluk. Tor Helge 

har levert sluttrapport til NFS for utbetaling av pengestøtta. 
- Det er søkt om støtte til tilsvarande rekrutterings arrangement i 2024. 
- Haustmøte for Hardangervidda villreinområde var på Dr. Holms, Geilo 17 – 18. 

november. 

 

 

 

Framlegg til vedtak: 

Ingen. 

___________________________________________________________________________ 

 

 

Referat: 
Det blir foreslått for båteigarane å dele vrakpanten på kr 1000 likt mellom fjellstyret og 
båteigaren. 
 
Fjellstyret har fått tilbod om å låne eit elfiskeapparat av Reidar Borgstrøm. Det trengs nytt 
batteri til apparatet, og fjellstyret dekker den kostnaden. 
 
Det var semje om å utsette å kjøpe inn settefisk i påvente av prøvefiske i 2024. 
 
Kort drøfting av erfaringane frå Røldalsmarknaden. Det kom innspel om å endre oppsettet i 
Vipps til neste år, slik at det blir synleg kva innbetalingane gjeld. 
 
Tor Helge orienterte om at kravet frå Statskog om at fjellstyret skal sende dei 
revisorgodkjent rekneskap går vekk frå og med rekneskapsåret 2024 for Røldal fjellstyre sin 
del. 
 
Vedtak (sak 30/23): 
Styret tek orienteringa til vitande. 

Sak 31/23 Status hytter, stølar og båtar 
 

Saksdokument: 

 

 

Saksutgreiing (THHT): 

- Det vart gjennomført vaskedugnad i Eriksbu før jaktstart. Av praktiske årsakar betalte 

fjellstyret helikoptertransport for dugnadsfolket. Flyturen byrja frå Songedammen. 

Fjellstyret betaler difor òg km-godtgjersle for transporten bort. Tilbakemeldingane frå 

dugnadsfolket er at hytta no stort sett bra. Forslag om nokre mindre utbetringar er 

kome inn. 
- På Ninive er kompostkummen til utedassen ferdigstøypt. Underteikna føreslår at ein 

høyrer med fagfolk om å ferdigstille uthuset. Eit «uoffisielt/uforpliktande» estimat frå 

handverkar tilseier at dette vil koste om lag kr 18 750 inkl. MVA. 
- Fjellstyret bør ta stilling til kven/korleis ein skal utføre renoveringa av uthuset i 

Eriksbu. Ein har (indirekte) fått støtte til dette prosjektet av forskjellege aktørar. 
o Befaring av uthuset visar at torvtaket/knottaplasten er øydelagt. På ein eller 

anna måte må dette utbetrast. Underteikna føreslår å bytte til tretak som på 

Ninive. Dette utløyser i så tilfelle søknad om fasadeendring – dette er sendt. 
- Gamlabua er framleis ganske bra. Ytterdøra bør bytast – noko fjellstyret har fått pris 

på av snikker. Ein bør kanskje vurdere å oppgradere solcelleanlegget i denne hytta og. 

I så tilfelle er dette noko ein kan vurdere å søkje om pengestøtte til. 
- Fjellstyret vart tildelt kr 20 000 frå Kraftspirer (Lyse Kraft DA) til å oppgradere 

kjøkkenet på Ninive (gasskomfyr + ny kjøkkeninnredning). 
- Siste rest av opprydding/båling av trevirke frå steinbua ved Gamlabua vart utført i 

sommar – denne er no altså endeleg heilt tømt. 
- Båten ved Øvre Hedlevatn står ulåst pga utfordringar med låsen. Er lagt skikkeleg opp. 

Spørsmål frå brukarar om reglar rundt bruken av denne. 
- Avtalt at Ulevåbotn i år vert utleigd for ein pris tilsvarande forsikringa. 
- Fjellstyret hadde i løpet av oktober overtaking av stølshusa i Ståvassvikja. 

 

Fjellstyret har mottatt eit prisoverslag frå Olav Hagen på fullføringa av Eriksbu og Gamlabua 

(datert 04.09.2023): 

 
Diverse prisoverslag for Røldal Fjellstyre 

Uthus Eriksbu: 

- Dører uthus 20 000,- 

- Kledning 8 000,- 

- Lekter og tretak 12 000,- 

- Beslag 1 500,- 

- Festemiddel 2 000,- 

- Transport og arbeid 45 000,- 

Dør gamlabua 

- Innadslånde ytterdør 20 000,- 

- Transport og arbeid  10 000,- 

Samla kostnad for Eriksbu vert med dette kr 110 625 inkl. MVA. For Gamlabua vert det kr 

37 500 inkl. MVA. Eit nytt solcelleanlegg kjem truleg på om lag kr 25 000. 

 

Skal ein bytte til tretak, må ein belage seg på at torvtaket må rivast på dugnad (om vinteren). 

Ein bør òg planlegge for at ein treng måkedugnad både rundt uthuset på Ninive og rundt 

uthuset ved Eriksbu. 

 

Ullensvang fjellstyre skal etter planen kjøpe nokre nye båtar i løpet av vinteren. Røldal 

fjellstyre har og fått midlar til å kjøpe båtar. Tor Helge ynskjer å føreslå at me kjøper inn båtar 

i lag med Ullensvang, for å prøve å få noko betre pris. 

 

 

 

Framlegg til vedtak: 

- Olav Hagen vert tildelt arbeidet med å ferdigstille uthuset ved Eriksbu utvendig. 
o Ein bytter frå torv til tretak – sekretær søkjer om løyve til fasadeendring. 

- Gamlabua: 
o Olav Hagen bytter ytterdør. 
o Ein bytter solcelleanlegg på dugnad. 
o Fjellstyret søkjer grunneigarfondet om støtte til utbetringane på Gamlabua 

- Ninive: 
o Ein oppgraderer kjøkkenet med nye underskap/kjøkkendisk og gasskomfyr. 
o Olav Hagen fullfører arbeidet med utedassen 

- Fjellstyret planlegg for å kjøpe inn tre nye båtar i 2024. 
 

 

___________________________________________________________________________ 

 

 
Referat: 
Det var semje om framlegg til vedtak om byggeprosjekta og innkjøp av båtar. 
 
Ein førespurnad frå tilsynspersonell på turisthytta i Hellevass om bruk av fjellstyret sin båt i 
Øvre Hellevatn blei drøfta. Det var semje om at dei som har tilsyn med turisthytta kan bruke 
båten, men han kan ikkje lånast vidare til gjester på turisthytta, og han skal leggjast tilbake 
på plass etter bruk. 
 
 
Vedtak (sak 31/23): 

- Olav Hagen vert tildelt arbeidet med å ferdigstille uthuset ved Eriksbu utvendig. 
o Ein bytter frå torv til tretak – Tor Helge har allereie søkt om løyve til 

fasadeendring. 
- Gamlabua: 

o Olav Hagen bytter ytterdør. 
o Ein bytter solcelleanlegg på dugnad. 

o Fjellstyret søkjer grunneigarfondet om støtte til utbetringane på Gamlabua 
- Ninive: 

o Ein oppgraderer kjøkkenet med nye underskap/kjøkkendisk og gasskomfyr. 
o Olav Hagen fullfører arbeidet med utedassen 

- Fjellstyret planlegg for å kjøpe inn tre nye båtar i 2024. 
- Tilsynspersonell på turisthytta i Hellevas kan bruke fjellstyret sin båt i Øvre Hellevatn, 

men han kan ikkje lånast vidare til gjester på turisthytta, og han skal leggjast tilbake på 

plass etter bruk. 
 

 

Sak 32/23: Førebels planar for 2024: dugnad/tenestekjøp av HF 
 

Saksdokument: 

 

 

Saksutgreiing (THHT): 

Fjellstyret måtte spele inn kva omfang av tenestekjøp ein ynskjer for 2024. Tor Helge ynskja 

å prioritere at ein i 2024 bør forsøkte å ferdigstille flest mogleg påbyrja prosjekt. Når det gjeld 

feltarbeid er dette til dømes: 

 

- Flytte turiststien vekk frå Gamlabua 

- Transport av båtvrak 

- Opprydding rundt Ninive (fjerne jord- og steinmassar). 

- Fiskekultivering – prøvefiske/oppfisking/EL-fiske 

- Fullføre kjøkken på Ninive 

- Utvask av hytte/utedo Ninive 

- Støype trapp/hedla Ninive 

 

Då det er fyrste året til nytt fjellstyre, kan ein anta at det vil vere eit behov for noko ekstra 

timar sekretærarbeid. I tillegg har ein fylgjande pågåande prosjekt: 

 

- Utforming av nye beitekontraktar 

- Prosjektering/søknadsprosess utedo/naust ved Midtfjellsvodlen 

 

Oppsummert gjev dette følgjande kostnadsestimat for 2024: 

Framlegg til vedtak: 

Ingen. 

 

 

Referat: 
Tor Helge orienterte om tenestekjøpet i 2024. 
 
Vedtak (sak 32/23): 
Styret tek orienteringa til vitande. 

 

 

Sak 33/23: Førebuing nytt fjellstyre 

 

Saksdokument: 

 

Saksutgreiing (THHT): 

Fjellstyret for neste kommunestyreperiode vart vald i kommunestyremøtet 18. oktober. Dette 

består av: 

Merk at ein for denne perioden òg har vald fjellstyre for Breifonn Statsallmenning. Det er 

sendt førespurnad til Statskog om alle formaliteter no er i orden, men det er ikkje kome noko 

tilbakemelding på dette. 

 

Tradisjonen tru, foreslår underteikna at ein konstituerer det nye fjellstyret så snart 

rekneskapen for 2023 er klar til godkjenning. 

 

Det vert nokre utskiftingar i styret, så det vert særs aktuelt for fjellstyremedlemmene å delta 

på kurs for nye fjellstyrer. Denne gangen vert dette arrangert den 14.-15. februar på 

Hardangerfjord hotell i Øystese – underteikna ynskjer å avklare kven som skal få reise på 

dette kurset. 

I 2020 var me fem deltakarar – 3 faste og 2 vara. 

 

Truleg vert det på dette kurset òg moglegheit til å kjøpe jakke/genser til bruk når ein 

representerer fjellstyra. Underteikna ynskjer å diskutere om dette er noko fjellstyret skal 

betale for. 

 

 

 

 

Framlegg til vedtak: 

Ingen. 

 
__________________________________________________________________________ 

 

 

Referat: 
Det var semje om at faste medlemmer og nye varamedlemmer får tilbod om å delta på 
kurset. Det var og semje om at alle som ikkje har jakke med fjellstyrelogo får tilbod om å få 
det, dekka av fjellstyret. 
 
Vedtak (sak 33/23): 
Faste medlemmer og nye varamedlemmer får tilbod om å delta på kurs for nye fjellstyre. 

Medlemmer og varamedlemmer som ikkje har jakke med fjellstyrelogo får tilbod om å få det, 

dekka av fjellstyret. 

 

 

Sak 34/23: Digitalisering hyttebøker 
 

 

Saksdokument: 

 

 

Saksutgreiing (THHT): 

Det vert i sak 14/23 informert, og gjort vedtak om å leige Byarkivet i Bergen til å digitalisere 

hyttebøkene. Dessverre stoppa denne saka noko opp, og underteikna fekk i oktober 

tilbakemelding frå kontaktpersonen hjå Byarkivet «at vi ikke tar inn denne typen oppdrag av 

ekstern karakter.»  

 

Det har opna seg ein annan moglegheit for å få gjennomført dette oppdraget, men då under 

visse forutsetningar. Underteikna ynskjer å drøfte desse vilkåra med fjellstyret, 

 

Vilkåra er: 

• Protokollene leveres/sendes og hentes hjå oppdragstakar.  

• Dei trenger ein lagringsenhet (minnepenn eller harddisk) levert med bøkene - 

slik at ein kan få filene med tilbake ved henting av protokollene 

• Dei vil registrere protokollene i deira katalog og publisere de digitale kopiene 

på Digitalarkivet 

o Om nødvendig, kan materialet være sperret for publikum etter 

Forvaltningsloven §13 (taushetsplikt). Dere kan selv bestemme sperring 

eller fri publisering.  

o Dei kan gje tilgang til materialet på Digitalarkivet til deg og andre.  

• Filformater kan vere enten .jpg, 400dpi eller .tif, 300dpi etter vårt ynskje. 

 

 
Framlegg til vedtak: 

Fjellstyret aksepterer vilkåra, og vel å nytte denne oppdragstakaren til å scanne hyttebøkene. 

Fjellstyret kjøper inn ein ekstern harddisk til dette. 

 

___________________________________________________________________________ 

 

 

Referat: 
Det var semje om framlegg til vedtak. 

Vedtak (34/23): 
Fjellstyret aksepterer vilkåra, og vel å nytte denne oppdragstakaren til å scanne hyttebøkene. 

Fjellstyret kjøper inn ein ekstern harddisk til dette. 

 

 

Sak 35/23: Oppsummering reinsjakta 2023 
 

 

Saksdokument: 

 

Saksutgreiing (THHT): 

Fjellstyret vedtok reglar for jakta i sak 19/23. Kortsøknad vart organisert på mail, sal ved 

direkte overføring til konto. Fjellstyret delte ut løyva på stand’en på marknaden. Dei som 

ynskja fellingsløyva tilsendt, betalte kr 250 i frakt for dette. I «kortutdelingskaoset» på 

marknaden vart det gjeve ut eit fellingsløyve for mykje til ein heldig jeger. Dette vart oppdaga 

tidleg, men Tor Helge fann ikkje ut kor det hadde tatt vegen før mot slutten av jakta. I år 

hadde dette lite betydning. Når støvet la seg, sat fjellstyret likevel att med 1 ubrukt kort. Tor 

Helge sin konklusjon er soleis at dette organiseringa av søking, sal og utsending fungerte 

strålande i år også! Merkbart mykje mindre arbeid enn dei føregåande åra. (Randi må vurdere 

om løysinga er oversiktleg/forsvarleg mtp. betaling.)  

Når det gjeld innrapportering og innlevering av fellingsløyva, så er alle innanbygdsjegerane 

særs flinke med å få levert inn at fellingsløyva til rett tid. Ein merkar og ei stor forbetring når 

det kjem til den elektroniske rapporteringa av felte dyr. 

Dessverre er det framleis altfor mange av våre utanbygdsjegerar som ikkje greier returnere 

fellingsløyva, eller gje tilbakemelding om løyva er nytta. Mykje unødvendig ekstraarbeid pga 

dette. 

 

 

Samjaktavtalane 

- Avtale med HA290 frå dag ein. Totalt 10 jegerar nytta seg av denne. Ingen 

tilbakemeldinger må bety at dette har fungert greit i år òg. 

- Forenkla samjaktavtale med Ullensvang FS (pga innskrenka jakttid). «Elefanten» 

(samjaktområdet med Ullensvang) vart opna for innanbygds røldølingar den 6. 

september og ut jakta. Berre positive tilbakemeldingar frå våre jegerar. Underteikna 

har ikkje fått med seg noko konflikt/kontroversar mellom «våre» og Ullensvang FS 

sine jegerar i samjaktperioden. Leiar meinar Røldal FS bør sende førespurnad til 

Ullensvang FS om ei tilbakemelding på deira evaluering av årets samjaktavtale. 

- Det var ikkje samjaktavtale med HA300. Då dei har byrja å arbeide med å organisere 

valdet sitt, vedtok fjellstyret likevel at alle jegerar som kjøper fellingsløyve av 

fjellstyret (merka HA280), kunne nytte fellingsløyve merka HA300 vederlagsfritt på 

Røldal SA. 

 

 

Fellingsresultat: 

Hardangervidda (HA280): 

Noko skuffande resultat på Hardangervidda. Med årets kvotar forventa underteikna ei felling 

på mellom 40 – 50 dyr. Fellingstala til HA280 vil vere eit minimumstal, då me veit at det er 

felt fleire dyr på statsallmenninga med løyver frå HA290 og HA300. Likevel har det vore litt 

stong ut i år, då det beviseleg har vore dyr/bukkaflokkar på statsallmenninga heile jakta. 

 

 

 
 

 
 

 

Setesdal-Ryfylke (SR84 og SR85): 

Det vart felt greitt med dyr dei fyrste dagane. Rapportane visar felling av 5 bukkar og 2 

simler. 

 

 

Anna: 

- I byrjinga av jakta vart det dessverre felt to merka dyr på Røldal. 

- Det er kome fleire tilbakemeldingar til underteikna om episodar kor «teltforbodet» i 

statsallmenninga ifm. reinsjakta ikkje vert overheldt. 

- I byrjinga av jakta på syd kom det spørsmål om overføring av jaktkort til ny jeger. 

Underteikna er usikker på kva praksis fjellstyret skal ha på dette. Skal det vere opning 

for dette? Og skal det i tilfelle vere nokon «konsekvensar» (økonomisk, tap av poeng 

e.l.)? 

Framlegg til vedtak: 

Ingen. 

 

 

 

 

Referat: 
Spørsmålet om overføring av kort på syd blei drøfta. Det var semje om at det frå neste år ikkje 

blir opna for overføring av kort dei fyrste 14 dagane i jakta. Jegeren som i år overførte kort, 

og jegeren som i år tok i mot kort, mister poenga, jf. tidlegare vedtak om tildeling av 

reinskort. 

 

Fjellstyret vedtok i sak 24/23 at det skulle trekkast ein premie på kr 2.500 blant dei som 

leverte korrekt cwd-prøve. Det var 25 jegerar som hadde levert korrekt prøve. Trekkinga blei 

gjennomført, og vinnaren blei Erik Hagen. 

 

 
Vedtak (sak 35/23): 
Reglar for overføring av kort og poengtildeling på syd blir justert frå og med 2024: 

Det blir ikkje opna for overføring av kort dei fyrste 14 dagane av jakta.  

Jegeren som i år overførte kort, og jegeren som i år tok i mot kort, mister poenga, jf. tidlegare 

vedtak om tildeling av reinskort. 

 

 

 

Sak 36/23: Småviltjakt  eventuelle justeringar for resten av sesongen 
 

 

Saksdokument: 

 

Saksutgreiing (SL): 

Det har vore mykje fokus på rypejakta i media i haust. Statskog freda sitt areal i Sør-Noreg, 

og det har vore ein del mistydingar rundt om dette gjeld for statsallmenningar, noko det ikkje 

gjer. Blant dei andre fjellstyra på Hardangervidda er det fleire som har gjort ekstraordinære 

tiltak i år: 

- Eidfjord fjellstyre har ikkje opna for jakt 

- Ulvik fjellstyre har opna for jakt med eit redusert tal kort 

- Øvre Numedal fjellstyre har opna for jakt med eit redusert tal kort 

- Rauland fjellstyre har opna for ordinær jakt 

- Ullensvang fjellstyre har opna for ordinær jakt 

I mangel av taksering er ein nøydt til å gjera ei vurdering ut frå det ein har observert, og 

takseringsresultat i nærliggjande område. Taksering andre stadar på Hardangervidda viser 

varierande resultat. På Eidfjord statsallmenning blei det funne 4,3 rype/km2 og 2,3 

kyllingar/høne, medan det på Øvre Numedal statsallmenning var langt betre med 49.7 

rype/km2 og 4 kyllingar/høne.  

Sakshandsamar si vurdering er at det er lite rype å sjå på Røldal statsallmenning samanlikna 

med eit godt år. Det har likevel blitt observert nokre kull av fjellrype, og inntrykket er at 

situasjonen på Røldal statsallmenning er noko betre enn andre stadar på Hardangervidda (med 

atterhald om at dette kan koma av tilfeldigheitar, og bør difor ikkje vektleggast for mykje). 

 

Sal 

Pr. 13. november er det selt 150 kort. Dette fordeler seg på 29 dagskort og 16 vekeskort 1.-14. 

oktober, 93 dagskort frå 15. oktober, og 12 sesongkort. I 2022 var det selt 175 kort på same 

tid, så salet ser ikkje ut til å ha auka på grunn av freding andre stadar. 

 

Fangstrapportering 

I fylgje rapporteringa på Inatur pr. 13. november er det jakta 101 dagar samla for dei som har 

rapportert (79 av korta). Av desse er det berre 14 dagar med fangst. Det er rapportert felt 17 

fjellrype og ei lirype.  

 

Aktuelle tiltak 

• Det mest drastiske tiltaket er å stoppe jakta resten av sesongen. Det bør inkludere ei 

eller anna form for refusjon til dei som har kjøpt kort som gjeld fram i tid. 

• Eit alternativ er å stoppe salet av kort, medan dei som har kjøpt kort som gjeld fram i 

tid får halde fram med å jakte. I 2022-23-sesongen blei det selt 87 dagskort etter 13. 

november. 

• Eit tredje alternativ kan vera å redusere kortsalet resten av tida. Det er opna for sal av 

inntil 10 dagskort pr dag for både utanbygdsbuande og innanbygdsbuande. I tillegg 

blir det selt vekeskort med ei avgrensing på to kort gjeldande pr dag for både 

innanbygdsbuande og utanbygdsbuande. For sesongen 2022-23 blei det berre selt eit 

vekeskort (ingen så langt i år), så dette kortet er lite relevant. Dagskorta går det ein del 

av (191 for 2022-23-sesongen, og 93 så langt i år). Eit tiltak kan vera å redusere talet 

kort per dag. Det er og mogleg å setta eit tak for kor mange kort som kan seljast for 

heile sesongen. 

• Eit fjerde alternativ er å la salet av småviltjakt fortsette utan endringar. 

Fangstrapporteringa indikerer at det er lite fugl som blir felt. Det er truleg i stor grad 

eit resultat av at bestanden er liten i år, men og at jakta på Røldal statsallmenning med 

gjeldande reglar ikkje fører til eit særleg høgt jakttrykk. 

 
 
 
Framlegg til vedtak: 

Ingen. 

 

 

 

 

Referat: 

Ulike alternativ for avgrensing av småviltjakta resten av sesongen blei diskutert. Styret samla 
seg om å stoppe salet av kort på Inatur no, medan kort som er seld så langt framleis blir 
gjeldande. 
 
Smårovviltkortet for 2024 blir lagt ut utan endringar. 
 
 
Vedtak (sak 36/23): 
Fjellstyret stoppar sal av småviltkort på Inatur for resten av småviltjakta 2023/24. 
 
Vedtaket er gjort med heimel i fjellova § 23 tredje stykket. 
 
 

Sak 37/23: Beitereglar for Røldal statsallmenning 
 

 

Saksdokument: 

- 37-23 Utkast beitereglar for Røldal statsallmenning 

- 37-23 Utkast grenser beitefelt for Røldal statsallmenning 

- 37-23 Svanhild Markhus og Jon Hustoft - Høyringsinnspel 
- 37-23 Votna beitelag - Høyringsinnspel  
- 37-23 Skjold beitelag og Helleik Rabbe - Høyringsinnspel  
- 37-23 Nils Magnus Berge - Høyringsinnspel  
- 37-23 Røldal Grunneigarlag - Høyringsinnspel  
- 37-23 Tjødnastøl beitelag - Høyringsinnspel  

 

 

Saksutgreiing (SL): 

Fjellstyret vedtok i sak 28/23 å legge utkast til beitereglar ut på høyring (vedlagt saka). Frist 

for å koma med innspel blei sett til 15. september, med utvida frist til 1. oktober etter 

førespurnad frå Røldal Grunneigarlag. Det kom seks høyringssvar (vedlagt saka). Innspela er 

summert opp under.  

 

Svanhild Markhus og Jon Hustoft: 

Markhus og Hustoft har sau på beitefelt Haukeli, men berre på sørsida av E134. Dei meiner 

difor at geit på beite nord for E134 ikkje bør ha innverknad på tal sau det blir opna for på 

delen av beitefeltet sør for E134. 

Det blir peika på at utkast til beitereglar legg opp til at det ikkje skal vera sau i området 

Kaldevatn-Sveigen. Dei meiner det vil vera vanskeleg å halda sau vekke frå det området, sjølv 

med gjeting. 

Markhus og Hustoft har ingen interesse av overbeiting, og hevdar at det er langt frå noko 

overbeiting i dag. Dei meiner at talet dyr på beite bør vera minst på dagens nivå. Dei er vidare 

ikkje samde i at E134 og generelt mykje aktivitet i området kan føra til at beitetrykket 

potensielt blir ekstra stort i deler av beitefeltet. Dei meiner at dersom det beitar fleire dyr i 

enkelte område kjem det av naturgitte høve. Dei ser på E134 som eit naturleg skilje mellom 

flokkane på beitefeltet, og meiner ferdsel i terrenget ikkje treng vera negativt for dyra, då dei 

blir rolege og sosiale av ein viss menneskeleg aktivitet. 

 

Merknad til innspelet: 

Det kan vera fornuftig å dela beitefelt Haukeli i to – med E134 som skilje. Som det blir 

påpeika er det berre på nordsida det er geit, og det er difor ikkje argument for å redusere talet 

sau på beite på sørsida samanlikna med NIBIO sine tal for tilrådd tal sau på beite. 

Utkast til beitefelt Haukeli er laga med utgangspunkt i beitefeltet som er registrert på NIBIO 

Kilden. Viss Sveigen beitelag nyttar eit større område enn det som er registrert, bør det 

oppdaterast på NIBIO Kilden. Samtidig må ein rekne med at sau innimellom oppheld seg 

utanfor dei beitefelta som fjellstyret vedtek. 

Når det gjeld kor mykje beitedyr det skal opnast for bør fjellstyret høyre på innspel frå dei 

med kompetanse innan fagfeltet. I høyringsutkastet er tal dyr på beite i kvart beitefelt basert 

på tilrådd tal sau per km2 i NIBIO Kilden. Dersom beitefelt Haukeli blir delt i to beitefelt, vil 

det vera naturleg å opna for inntil 75 sau per km2 på arealet sør for E 134, jf. at det er tilrådd 

50-75 sau per km2 i NIBIO Kilden.  

 

 

Votna beitelag: 

Votna beitelag viser til at dei har hatt ynskje om å leige beiteareal på Statskog sin eigedom 

ved Svandalsflona når det blei ledig i 2022. Dette arealet blei ikkje lyst ut, men gitt til eit anna 

beitelag utan at Votna beitelag blei orientert om prosessen. Dette meiner dei ein må unngå, og 

oppmodar om at dei aktuelle beitelaga i området blir kontakta når det området blir ledig. 

 

Merknad til innspelet: 

Det er viktig med god dialog mellom grunneigar og beitelaga. Når det gjeld Statskog sin 

eigedom ved Svandalsflona er det Statskog sjølv som disponerer beiteretten der. Fjellstyret 

har difor ikkje myndigheit til å regulere beite på den eigedomen.  

 

 

Nils Magnus Berge: 

Berge meiner det vil vera naturleg å dela beitefeltet Slettedalen i to med eit eige beitefelt for 

Høljanosa. Grunngjevinga for det er at det er sau frå Terjebudalen som nyttar 

statsallmenningen på Høljanosa, medan sau frå Valldalen trekk opp mot resten av beitefeltet.  

 

Merknad til innspelet: 

Beitefelta viser fyrst og fremst kor fjellstyret opnar for at det kan vera sau på 

statsallmenningen. Sidan beitegrunnlaget er av varierande kvalitet, er beitefelta delt opp der 

det i fylje NIBIO Kilden er forskjellar i beitekvalitet. For beitefelt Slettedalen er det i 

høyringsutkastet lagt opp til 80 sau per km2 tilgjengeleg areal. Det er slik sakshandsamar ser 

det ikkje naudsynt å variere tal sau på beite det blir lagt opp til mellom ulike deler av dette 

beitefeltet, og det er difor ikkje naudsynt å opprette eit eige beitefelt for Høljanosa.  

 

 

Skjold Beitelag og Helleik Rabbe: 

Skjold beitelag og Helleik Rabbe er samd i alle faglege vurderingar som blir lagt til grunn for 

høyringsutkastet. 

Vidare viser dei til at Skjold Beitelag har hatt sau på beitefelt Holmavatn på Røldal 

statsallmenning i 73 år, etter avtale med heimelshavar for naboeigedomen gnr. 20 bnr. 2. Det 

blir vist til at Skjold Beitelag har halde i hevd gnr. 20 bnr. 2 sine beiterettar på 

statsallmenningen desse åra. Med utgangspunkt i det blir det konkludert med at det ikkje kan 

krevjast beiteleige for Skjold beitelag sin bruk av statsallmenningen, sidan det her er snakk 

om gnr. 20 bnr. 2 sin beiterett. 

 

Merknad til innspelet: 

Når det gjeld tolking av retten til å nytta beite i statsallmenningen blir det vist til samla 

merknad til innspela frå Skjold Beitelag/Helleik Rabbe, Røldal Grunneigar og Tjødnastøl 

beitelag. 

 

 

Røldal grunneigarlag: 

Røldal grunneigarlag meiner dei burde blitt informert direkte om høyringa. 

Dei er samd i at det kan vera aktuelt å avgrensa/styra mengde beitedyr som trekker inn i 

statsallmenningen, i alle høve bør ein ha fokus på det. Vidare peikar dei på at beitetrykket 

med sau er mindre i dag enn det har vore tidlegare. 

Det blir vist til at det er lange tradisjonar for utleige av fjellbeite i Røldal. Stølsdrifta var i all 

hovudsak basert på innleigd buskap frå fjordbygdene, og fleire av fjellgardane leigde også ut 

stølsdrift i tillegg til dei stølane dei dreiv sjølv. Røldal har ikkje ressursgrunnlag for vinterfôr 

til mange dyr. Kraftutbygginga øydela mykje for fjellgardane, særskilt for grunneigarane i 

Valldalen. Med grunnlag i dette meiner Røldal grunneigarlag at det ikkje kan vera noko skilje 

på kor beitedyra kjem frå. Vidare blir det peika på at då grensene for statsallmenningen blei 

fastsett for Røldal blei det lagt vekt på at fjellgardane skulle kunne nytta eigedomane som før 

både med omsyn til beite, jakt og fiske. Beiteområda som strekk seg inn i statsallmenningen 

er i yttergrensa av dei private eigedomane og kan uansett ikkje leigast ut separat.  

Røldal grunneigarlag meiner eventuelle avtalar med Røldal fjellstyre må regulerast i ein 

avtale mellom fjellstyret og den enkelte grunneigar. 

 

Merknad til innspelet: 

Når det gjeld tolking av retten til å nytta beite i statsallmenningen blir det vist til samla 

merknad til innspela frå Skjold Beitelag/Helleik Rabbe, Røldal Grunneigar og Tjødnastøl 

beitelag. 

 

 

Tjødnastøl beitelag: 

Tjødnastøl beitelag viser til at dei har leigd beite i Valldalen i mange generasjonar, og kan 

visa til leigekontraktar som går minst 56 år tilbake i tid. 

Det blir peikt på at ordninga med leigekontrakt mellom grunneigar og leigetakar har vore ei 

særs god løysing som dei ikkje ser noko grunn til å forandra på. Dei ynskjer også i framtida å 

ha kun leigekontrakt med grunneigarane. 

 

Merknad til innspelet: 

Når det gjeld tolking av retten til å nytta beite i statsallmenningen blir det vist til samla 

merknad til innspela frå Skjold Beitelag/Helleik Rabbe, Røldal grunneigarlag og Tjødnastøl 

beitelag. 

 

mailto:leiar.roldal@fjellstyrene.no
mailto:roldal@fjellstyrene.no
http://www.hardangervidda-fjellstyra.no/


 

 
Røldal Fjellstyre –5760 Røldal 

Leiar: tlf 481 03 170- epost: leiar.roldal@fjellstyrene.no  Sekretær: tlf 482 70 778- epost: roldal@fjellstyrene.no 
www.hardangervidda-fjellstyra.no 

 

Merknad til innspel om beiterett frå Skjold Beitelag/Helleik Rabbe, Røldal 

grunneigarlaglag og Tjødnastøl beitelag: 

Innspela om grunneigarar i Røldal sin rett til å nytta beiterett på statsallmenningen gjennom å 

driva framleige av beitet, er eit spørsmål om retten til beite etter fjellova § 15. Denne saka 

omhandlar reglar for beitebruken på statsallmenningen, med heimel i fjellova § 16. Framlegg 

til beitereglar omhandlar ikkje kven som skal beita på statsallmenningen, men kor det skal 

opnast for beite, kva slag beitedyr det skal vera høve til å beita med, og kor mykje beitedyr 

det skal vera høve til å beita med. 

 

Problemstillinga rundt beiteretten er ikkje relevant for spørsmålet om beitereglar for 

statsallmenningen. Fjellstyret er sett til å administrere bruken og utnyttinga av «rettar og 

lunnende» i statsallmenningen, jf. fjellova § 2, og det er ingen tvil om at det er fjellstyret som 

skal vedta reglar om beitebruk på statsallmenningen. 

 

 

 

Oppsummering av konkrete innspel til utkast til beitereglar: 

- Dela beitefelt Slettedalen i to med eit eige beitefelt for Høljanosa. 

- Dela beitefelt Haukeli i to med E134 som skilje, med opning for eit høgare tal sau per 

km2 på sørsida samanlikna med utkast til beitereglar, sidan det ikkje er geit sør for 

vegen. 

- Inkludera området Kaldevatn-Sveigen i beitefelt Haukeli. 

- Legga opp til eit tal beitedyr i Haukeli-området som er minst på dagens nivå. 

 

 

Konklusjon 

• Sakshandsamar er samd i at beitefelt Haukeli bør delast i to (Haukeli Nord og Haukeli 

Sør) med E134 som skilje, med ei øvre grense på 75 sau per km2 for beitefeltet på 

sørsida.  

• Grensa for beitefelt Haukeli Sør: Det er ei utfordring at beitelaga ikkje har registrert 

det arealet dei faktisk nyttar på NIBIO Kilden. Grunnlaget for tilrådde tal sau per km2 

er basert på beitelagsgrensene som er registrert. Ei utviding av beitefelta utan ei 

tilsvarande justering av beitelagsgrensene som er registrert på NIBIO Kilden gir feil 

talgrunnlag. Sakshandsamar meiner fjellstyret bør vedta beitefeltgrensa for Haukeli 

Sør utan justeringar. Ved ein eventuell fornying av leigekontrakten for dette beitefeltet 

er det naturleg at leigetakar kjem med innspel om justering av grensa. Fjellstyret kan 

då ta stilling til om ei justering av beitefeltgrensa skal takast opp på nytt. 

• Tal beitedyr i Haukeli-området: Fjellstyret bør halde fast ved prinsippet om tilrådd tal 

sau per km2 som utgangspunkt for beitereglane, samt tilrådd beiteareal til geitedrifta. 

Med oppdeling i to beitefelt på Haukeli blir det ikkje ein reduksjon i samla tal beitedyr 

samanlikna med dagens nivå.  

 
 
Framlegg til vedtak: 

Fjellstyret vedtek beitereglane som var lagt ut på høyring med fyljande justeringar: 

Inndeling av beitefelt: 

• Beitefelt Haukeli blir delt opp i to felt – Haukeli Nord og Haukeli Sør, med E134 som 

skilje. 

 

Avgrensing av tal beitedyr på kvart felt: 

• Stølsdrift med mjølkegeit skal ha føremon på Haukeli Nord. Det skal reknast 20 daa 

beiteareal per mjølkegeit. På areal ut over det kan det sleppast sau tilsvarande 50 sau 

per km2 tilgjengeleg areal. 

• Det kan sleppast sau tilsvarande 75 sau per km2 tilgjengeleg areal på felt Haukeli Sør. 

 

 

Vedtaket er gjort med heimel i fjellova § 16. 

 

 

 

 

 

Referat: 
Tor Helge informerte om dialog med Røldal Grunneigarlag om saka. Fjellstyret har stilt seg 

positive til å ha eige møte med grunneigarane om saka, men har ikkje fått noko 

tilbakemelding på dette. 

 

Kort diskusjon i styret om ein skulle utsetje saka til ein hadde fått vidare dialog med dei 

forskjellege grunneigarane. Det var semje i styret om at problemstillingane grunneigarane 

fremmar rundt beiteretten, ikkje er relevant for spørsmålet om beitereglar for 

statsallmenninga. Det vert spesielt vist til at fjellstyret er sett til å administrere bruken og 

utnyttinga av beiteretten, og at det difor ikkje kan vere tvil om at det er fjellstyret som skal 

vedta reglar om beitebruk på statsallmenningen. 

 

Tor Helge kom med forslag om å vedta inndelinga av beitefelt med endringa i framlegg til 

vedtak, med ei justering:  

• Grensa for beitefelt Haukeli Sør mot vest på sørsida av E134 blir flytta til 

tunnelmunninga ved Peparstein. 

Grunngjevinga for endringa er å legge opp til at beitedyr på statsallmenningen ikkje blandar 

seg med dyr frå naboeigedomen.  

 

Vidare foreslo Tor Helge fyljande endring i punktet om avgrensing av tal beitedyr på kvart 

felt: 

• Stølsdrift med mjølkegeit skal ha føremon på Haukeli Nord og Haukeli Sør. Det skal 

reknast 20 daa beiteareal per mjølkegeit. På areal ut over det kan sleppast sau 

tilsvarande 50 sau per km2 tilgjengeleg areal. 

 

Grunngjevinga for endringa er at det er ynskjeleg med stølsdrift i Ståvassvika på lik linje med 

stølane på nordsida av vegen. Sjølv om dette er urealistisk, ynskjer ein å tydeleggjere dette i 

beitereglane. Vidare er prinsippet om å legge seg under makstalet for tal beitedyr på Haukeli 

som skildra i høyringsutkastet gjeldande for heile Haukeli-området, og det er difor tilrådeleg å 

ha likt dyretal for begge beitefelta. 

Sidan det blir fem beitefelt på statsallmenningen blir ordlyden i punktet om type buskap endra 

til: 

• Det kan beitast med småfe (sau og geit) og storfe på dei fem beitefelta på 

statsallmenningen 

 

Styret slutta seg til framlegg til vedtak med endringane som blei foreslått på møtet. 

 

 
Vedtak (sak 37/23): 
Fjellstyret vedtek beitereglane som var lagt ut på høyring med fyljande justeringar: 

 

Inndeling av beitefelt: 

• Beitefelt Haukeli blir delt opp i to felt – Haukeli Nord og Haukeli Sør, med E134 som 

skilje. Grensa for beitefelt Haukeli Sør mot vest på sørsida av E134 blir flytta til 

tunnelmunninga ved Peparstein. 

  

Avgrensing av tal beitedyr på kvart felt: 

• Stølsdrift med mjølkegeit skal ha føremon på Haukeli Nord og Haukeli Sør. Det skal 

reknast 20 daa beiteareal per mjølkegeit. På areal ut over det kan sleppast sau 

tilsvarande 50 sau per km2 tilgjengeleg areal. 

 

Type buskap det skal vera høve til å beita med på statsallmenningen: 

• Det kan beitast med småfe (sau og geit) og storfe på dei fem beitefelta på 

statsallmenningen 

 

 

Vedtaket er gjort med heimel i fjellova § 16. 

 

 

Sak 38/23: Søknad om støtte til julatrefest 

 
Saksdokument: 

- 38-23 Juletrefest-komiteen - Søknad om støtte til juletrefest 2023 

 
Referat: 
Komiteen for julatrefest har sendt ein førespurnad til fjellstyret om midlar til å gjennomføre 

julatrefesten i år. 

 

Fjellstyret har høve til å tildela midlar til ålmennyttige føremål i bygda, jf. fjellova § 11.  

 

Vedtak (sak 38/23: 
Det var semje om å gi eit bidrag på kr 5000 til arrangementet. Dersom arrangementet går med 

underskot vil fjellstyret auke bidraget til kr 7500. 

Vedtaket er gjort med heimel i fjellova § 11 tredje stykket. 

Beitereglar for Røldal statsallmenning 

 

 
 

Vedteke av Røldal fjellstyre med heimel i fjellova § 16, 28. november 2023 i sak 37/23 

 

Inndeling av beitefelt: 

Det blir oppretta fem beitefelt på Røldal statsallmenning som vist i vedlagt kart:  

- Haukeli Sør 

- Haukeli Nord 

- Holmavatnet 

- Slettedalen 

- Grønhellerdalen-Revseggi 

 

Avgrensing av talet på beitedyr på kvart felt: 

- Haukeli Nord: Stølsdrift med mjølkegeit skal ha føremon på Haukeli Nord. Det skal 

reknast 20 daa beiteareal per mjølkegeit. På areal ut over det kan det sleppast sau 

tilsvarande 50 sau per km2 tilgjengeleg areal*. 

- Haukeli Sør: Stølsdrift med mjølkegeit skal ha føremon på Haukeli Sør. Det skal 

reknast 20 daa beiteareal per mjølkegeit. På areal ut over det kan det sleppast sau 

tilsvarande 50 sau per km2 tilgjengeleg areal*. 

- Holmavatnet: Det kan sleppast sau tilsvarande 25 sau per km2 tilgjengeleg areal* på 

felt Holmavatnet. 

- Slettedalen: Det kan sleppast sau tilsvarande 80 sau per km2 tilgjengeleg areal* på felt 

Slettedalen. 

- Grønhellerdalen-Revseggi: Det kan sleppast sau tilsvarande 50 sau per km2 

tilgjengeleg areal* på felt Grønnhellerdalen-Revseggi. 

 

I dei tilfella beitefeltet er del av eit felt som strekk seg ut over statsallmenningen, skal tal 

dyr på beite per km2 tilgjengeleg areal* på beitefeltet samla ikkje overskrida tala nemnt 

over.  

 

Type buskap det skal vera høve til å beita med på statsallmenningen: 

Det kan beitast med småfe (sau og geit) og storfe på dei fem beitefelta på 

statsallmenningen. 

 
* «Tilgjengeleg areal» er alt areal utanom bre, vatn, tettstad, dyrka mark, bart fjell og blokkmark i 

kartlaget AR50 i NIBIO si kartløysing Kilden 

 

 

 



Kartutsnitt

Målestokk 1:

06.06.2023Skrevet ut:

80000

Beitefelt Holmavatnet

Beitefelt Grønhellerdalen - Revseggi

Beitefelt Slettedalen



Beitefelt Slettedalen

Beitefelt Haukeli Nord

Beitefelt Haukeli Sør


